
					এই পাতাটির মুদ্রণ সংশোধন করা প্রয়োজন। 
ԳՆ #ಾಸೌ777'
মলিন হইয়া গেল লক্ষণের মুখ । দেখিয়া শ্রীরাম পান অন্তরেতে দুখ । একদিন দুঃখে ভাই হইলা এমন । কেমনে মারিয়া বৈরী (১) রাখিবে ব্রাহ্মণ । আমলকী ফল পাড়ি দেন তার মুখে । ক্ষুধাতৃষ্ণা দূরে গেল খান মন-সুখে ॥ হেনকালে দেখেন নিকটে সরোবর। নানা পক্ষী জলে আছে, করে কলস্বর (২) । এমন সময়ে ব্ৰহ্মা কন পুরন্দরে। জন্মেন আপনি হরি দশরথ-ঘরে | নররূপী আপনাকে বিস্মৃত আপনি । রাবণে মারিতে মাত্র অবতীর্ণ তিনি | চতুর্দশ বর্ষ তিনি থাকিবেন বনে। ফল-মূলাহারে যুদ্ধ করিবে কেমনে। মৃণাল-ভিতরে তুমি রাখ গিয়া সুধা। খাইয়া অমৃত রাম পাসরয়ে ক্ষুধা। এই আজ্ঞা পাইলেন দেব পুরন্দরে । রাখিয়া গেলেন সুধা মৃণাল-ভিতরে ৷ হেনকালে লক্ষণেরে বলেন শ্রীরাম । মৃণাল (৩) তুলিয়া আন করি জলপান । লক্ষণ আনিয়া দিল শ্রীরামের হাতে । দুই ভাই সুধা খান মৃণাল সহিতে ॥ ক্ষুধাতৃষ্ণা দূরে গেল সুস্থ হইল মন। বৃক্ষপত্র পাতিয়া যে করিলা শয়ন। পরিশ্রমে সুনিদ্রা হইল বৃক্ষতলে । আছেন শ্রীরাম যেন শুয়ে পিতৃকোলে। না দেখিয়া শ্রীরামেরে হইয়া কাতর। আস্তে আস্তে গেল রাণী রাজার গোচর ।
[ আদিকাণ্ড
হেথা রাজা বহুক্ষণ রামে না দেখিয়া । মনে সুখ নাহি যেন অজ্ঞান হইয়া ৷ সবারে বিদায় দিয়া গেলেন আবাসে । রামেরে দেখিব বলি কৌশল্যার পাশে । দুইজনে পথেতে হইল দরশন। চিন্তিত হইয়। রাণী জিজ্ঞাসে তখন | প্রস্তুত আছয়ে ঘরে খাদ্য নানাবিধি (৪) । বহুক্ষণ রামে কেন না দেখি সন্নিধি (৫) । দশরথ কহে, রাণী, কি কহিলা কথা । দেখিতে না পাই রাম তারা গেল কোথা । বুঝি রাম আছেন কৈকেয়ীর আবাসে। ধেয়ে গিয়ে উভয়ে কৈকেয়ীরে জিজ্ঞাসে ॥ আজি আমি দেখি নাই শ্রীরামের মুখ । প্রাণ নাহি রহে মোর বিদরয়ে বুক । কৈকেয়ী বলিল, আমি কিছু নাহি জানি। আজ হেথা নাহি দেখি রাম গুণমণি ৷ আজি বুঝি ভুলিয়া রহিল কোনখানে। লক্ষণ যে স্থানে আছে রাম সেই স্থানে |
ভরত সহিত হেথা মিলি শত্ৰুঘন । অযোধ্যানগরে ভ্রমে ভাই দুইজন ৷ যেই যেই বালক খেলায় তার সনে । তাহারে জিজ্ঞাসে রাম আছে কোনখানে ॥ শুনিয়া সকলে কহে, শুন রাজা রাণী । কোথা রাম কোথায় লক্ষণ নাহি জানি । কৌশল্যা সুমিত্রা আর কৈকেয়ী কামিনী । ডম্বুর হারায়ে যেন ফুকারে বাঘিনী ॥ হৃদে হানে দশরথ ভালে মারে ঘাত । কোথা গেলে পাব আমি রাম রঘুনাথ ।
S 0 gg SkS g DDDSDBB BB BBS BB BBBSBBB DD SDDS হইতে সূক্ষ্ম শিকড় বাহির হইয়া যাহা পন্ধের মধ্যে প্রবেশ করিয়াছে। সাধারণতঃ পদ্মের ডাটা অর্থে ইহার ব্যবহার হয় । (৪) নানাবিধি নানা রকম। (৫) সন্নিধি–নিকটে ।

		 এই পাতা শেষ সম্পাদিত হয়েছে ১৫:২৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

